ARSYET E KTHIMIT TE LIGJIT NR. 86/2021, “PER MIRATIMIN E AKTIT
NORMATIV, ME FUQINE E LIGJIT, NR. 25, DATE 22.6.2021, TE KESHILLIT TE
MINISTRAVE “PER DISA NDRYSHIME DHE SHTESA NE LIGJIN NR. 9936,
DATE 26.6.2008, “PER MENAXHIMIN E SISTEMIT BUXHETOR NE REPUBLIKEN E
SHQIPERISE”, TE NDRYSHUAR”

Té nderuar deputetg,

Kuvendi i Shqipérisé, né seancén plenare té datés 01 korrik 2021, ka miratuar ndér té tjera edhe
ligjin nr. 86/2021 “Pér miratimin e Aktit Normativ, me fuqginé e ligjit, nr. 25, daté 22.6.2021, i
Késhillit t&€ Ministrave “Pér disa ndryshime dhe shtesa né ligjin nr. 9936, daté 26.6.2008 “Pér
menaxhimin e sistemit buxhetor né¢ Republikén e Shqipéris¢”, t&€ ndryshuar”.

Ky ligj i éshté pércjellé Presidentit t&¢ Republikés pér dekretim dhe shpallje me shkresén me
nr. 1612 prot., daté 12.07.2021, té Kuvendit. Sipas praktikés parlamentare, té konsultuar né fagen
zyrtare té Kuvendit, Akti Normativ me fuginé e ligjit nr. 25, daté 22.6.2021, i Késhillit té
Ministrave “Pér disa ndryshime dhe shtesa né ligjin nr. 9936, daté 26.6.2008 “Pér menaxhimin e
sistemit buxhetor né Republikén e Shqipérisé”, té ndryshuar”, &éshté hartuar nga Ministria e
Financave dhe Ekonomisé dhe pas miratimit né Késhillin e Ministrave, rezulton se projektligji
éshté paraqitur né Kuvend pér shqyrtim né daté 23 gershor 2021.

Referuar praktikés parlamentare té publikuar, ky akt normativ me fuginé e ligjit népérmjet
ndryshimeve né ligjin organik té buxhetit (LOB), synon ofrimin e stimujve té nevojshém fiskalé
né krahun e shpenzimeve buxhetore né kuadér té rimékémbjes sé ekonomisé sé vendit, pas
goditjeve té njépasnjéshme prej térmetit té 26 néntorit 2019, si dhe pandemisé sé shkaktuar nga
COVID-19.

Konkretisht, sipas relacionit shpjegues, akti normativ me fuginé e ligjit propozon:

- parimet dhe rregullat fiskale, té pércaktuara né pikat 1 deri né 4, té nenit 4/1 té
ligjit ekzistues, té mos aplikohen pérjashtimisht pér vitin 2021, duke e konsideruar
si té domosdoshme pér dhénien e fleksibilitetit té nevojshém buxhetit té shtetit, jo
vetém si instrument kryesor stabilizues i amortizimit té goditjeve negative né rastet
e rrethanave té jashtézakonshme, por edhe si njé nxités té rritjes sé géndrueshme
ekonomike népérmjet targetimit té sektoréve té cilésuar si produktiv dhe jetik pér
ekonominé e vendit.

- zbatimin e rrequllit fiskal té pércaktuar né pikén 5, té nenit 4/1, té ligjit ekzistues i
cili konsiston né detyrimin ligjor gé, balanca primare e buxhetit nuk mund té jeté
mé e vogél se sa zero, do té hyjé né fugi né vitin 2024, duke gené késisoj né funksion
té forcimit té métejshém té kredibilitetit dhe géndrueshmérisé sé financave publike.




Projektligji éshté shqyrtuar né Komisionin pér Ekonominé dhe Financat, né cilésiné e komisionit
pérgjegjés né mbledhjen e datés 29 gershor 2021, si dhe né Komisionin pér Céshtjet Ligjore,
Administratén Publike dhe té Drejtat e Njeriut, né cilésiné e komisionit pér dhénien e mendimit,
né mbledhjen e datés 25 gershor 2021, duke kaluar mé pas pér miratim né seancé plenare.

Pas shqyrtimit té pérmbajtjes sé Aktit Normativ miratuar me ligjin nr. 86/2021, vlerésohet se, ai
nuk éshté né harmoni me nenet 4, 7, 101, si dhe nenet gé i pérkasin Pjesés Trembédhjeté té
Kushtetutés, pér shkak té parashikimeve né shkelje té parimeve dhe dispozitave kushtetuese si mé
poshté:

e Tejkalon kompetencat kushtetuese té Késhillit t&¢ Ministrave, pasi nuk justifikohet as
nevoja dhe as urgjenca, né miratimin e aktit normativ me fuginé e ligjit;

e Shkel parimin e shtetit té sé drejtés;

e Shkel parimin e ndarjes dhe balancimit té pushteteve;

e Shkel parimin e proporcionalitetit.

Né bindje té Kushtetutés sé Shqipérisé dhe né ushtrim té sé drejtés sé parashikuar né pikén
1, té nenit 85 té saj, si President i Republikés kam vendosur gé ligji nr. 86/2021 “Pér
miratimin e Aktit Normativ, me fuqiné e ligjit, nr. 25, daté 22.6.2021, i Késhillit té¢ Ministrave
“Pér disa ndryshime dhe shtesa né ligjin nr. 9936, daté 26.6.2008 “Pér menaxhimin e sistemit
buxhetor né Republikén e Shqipérisé”, té ndryshuar”, i duhet kthyer Kuvendit pér
rishqyrtim, pér arsyet si mé poshté vijojné:

I. Akti Normativ, me fuginé e ligjit, nr. 25, daté 22.6.2021, nuk justifikohet as me “nevojén”
dhe as me “urgjencén”, duke béré gé miratimi i tij me ligjin nr. 86/2021, té cenojné disa
parime kushtetuese si: ndarjen dhe balancimin e pushtetit; té shtetit té sé drejtés; si dhe
parimin e proporcionaliteti.

1. Aktet ligjore té shpalljes sé gjendjes sé fatkeqésisé natyrore (si pér térmetin e 26 néntorit té
vitit 2019 edhe pér pandeminé COVID -19) kané pérfunduar efektet e tyre dhe aktualisht vendi
yné éshté né pérballje me pasojat ekonomike té krijuara prej tyre, késhtu Qeveria ka té gjithé tagrin
pér té analizuar termat makro dhe mikro té ekonomisé sé vendit, tagér ky gé nuk i nénshtrohet
presionit té kohés.

2. Né Kkéto kushte, cilado vendimmarrje me justifikimin se merret né kushtet e nevojés dhe
urgjencés, tashmé, éshté thjesht praktiké e nxjerrjes dhe miratimit pa ndonjé kontroll objektiv dhe
efektiv té akteve normative me fuqiné e ligjit.

3. Kushtetuta e Republikés sé Shqipérisé, duke e njohur dhe sanksionuar pérgéndrimin e pushtetit
ligjvénés né Kuvendin e Shqipérisé ka parashikuar, si raste pérjashtimore, nxjerrjen e akteve me
fuqginé e ligjit nga Késhilli i Ministrave, e drejté kjo e parashikuar nga neni 101 i Kushtetutés.



4. Pérdorimi i kétij instrumenti mbetet né vlerésimin e Késhillit t¢ Ministrave, por ¢mohet se
pérdorimi i tij gjerésisht dhe jo né kushtet e parashikuara nga Kushtetuta, cenon pavarésiné e
pushtetit legjislativ dhe karakterin demokratik té shtetit. Kjo e drejté ka natyré pérjashtimore,
prandaj Kushtetuta e ka kushtézuar ushtrimin e saj me ekzistencén e nevojés dhe urgjenceés, si dhe
me kontrollin pérfundimtar nga Kuvendi té kétyre akteve normative té nxjerra nga Késhilli i
Ministrave!.

5. Kuvendi i Shqgipérisé disponon ekskluzivitetin e analizés sé formés edhe pérmbajtjes sé normés
dhe elementét e saj. Pikérisht ky kontroll me karakter substancial e detyron ligjvénésin té lexojé
drejt raportin e kompetencave ekskluzive legjislative qé mbart duke vlerésuar pér rrjedhojé, nése
gjendet né pozitén e cedimit, transferimit apo pérthithjes sé kompetencave té njé organi tjetér.

6. Pavarésisht se Kuvendi ka vlerésuar interesin publik né rimékémbjen ekonomike té vendit dhe
krijimin e lehtésirave fiskale, duhet té kishte konsideruar paralelisht pozitén e tij e vendimmarrjen
né raport me njé institucion tjetér kushtetues dhe, legjitimimin gé mbart pér shqyrtimin dhe
miratimin e aktit té propozuar, pikérisht né formén e njé akti normativ me fuqiné e ligjit.

7. Akti normativ me fuqiné e ligjit duhet té mbarté né vetvete plotésimin e parakushtit té pasjes
Sé njé situate “urgjence”, sepse vlerésohet e pamundur pritja né kohé dhe zbatimi i procedurave
ligjore té parashikuara né nxjerrjen e akteve specifike. Por né kété rast ky parakusht nuk ekziston.
Pér rrjedhojé, edhe iniciativa e vendimmarrja konsiderohen si pérthithje e prerogativés sé organit
kushtetues - Kuvendit t& Shqipérisé.

8. Njé akt normativ i nxjerré haptazi né kundérshtim me parimet e rregullat strikte té Kushtetutés
cenon jo vetém kéto dispozita kushtetuese por dhe parimin e shtetit té sé drejtés, parashikuar
né nenin 4 té Kushtetutés, duke shkelur pikérisht kufirin e mirépércaktuar gé akti themeltar i shtetit
i rezervon organeve publike se, ushtrimi i kompetencave té tyre do té kryhet vetém né kuadér dhe
né bazé té normave kushtetuese.

9. Praktikisht, Kuvendi si organ ligjvénés, duhet té mbéshtesé veprimtaringé e tij sé pari te
dispozitat kushtetuese dhe pér rrjedhojé pérgjaté procesit, i lind detyrimi té kryejé njé interpretim
té normave gé lidhen né ményré té drejtpérdrejté me aktet qé kérkon té miratojé dhe pavarésisht
detyrés dhe pérgjegjésisé pér t’iu pérgjigjur sa mé shpejt dhe sa mé drejt prioritetit dhe
problematikés sé vendit, sic mund té jeté rasti i situatés pandemike, duhet té kujdeset gé nismat
ligjore, né té gjitha rastet, t& mos bien ndesh me dispozitat kushtetuese.

10. Gjykata Kushtetuese né jurisprudencén e saj té konsoliduar éshté shprehur ndér té tjera se: “[...]
transferimi i kompetencés legjislative Késhillit t¢ Ministrave, gé, pérjashtimisht, t¢ marré masa té
pérkohshme né rast nevoje dhe urgjence, i nénshtrohet para sé gjithash, kufizimeve kushtetuese,

LVendim nr. 24, daté 10.11.2006, i Gjykatés Kushtetuese.



té cilat konsistojné né kritere procedurale dhe po ashtu léndore, té pércaktueshme nga natyra e
marrédhénies konkrete gé kérkon rregullim. Né kété kuptim, Kuvendi nuk mund té delegojé
pushtetin e tij ligjbérés, por ka detyrimin kushtetues té pérmbushé kérkesat procedurale dhe
I&ndore pér miratimin e ligjeve té cilésuara sipas nenit 81/2 dhe 83 té Kushtetutés, né raport me
nenet 1, 2, 4, 7 dhe 116 té Kushtetutés, aq mé pak Késhilli i Ministrave mund té ndérhyjé né akte
normative mé fuginé e ligjit né ato fusha, rregullimi i té cilave, expressis verbis, pérbén
kompetencé ekskluzive t& Kuvendit™?.

11. Qeveria ka patur né dispozicion té gjitha mekanizmat, pérfshiré kétu edhe kohén e nevojshme,
gé né analizé té studimit, hartimit dhe paraqitjes pér miratim té ligjeve té buxheteve té vitit 2020
dhe 2021 (dhe ndryshimeve pérkatése gé kané pésuar), té parashikonte nivelet, instrumentet dhe
politikat e nevojshme pér té pasqyruar iniciativa dne vendimmarrje konkrete me géllim kapércimin
e véshtirésive me té cilat pérballet vendin yné. Duke gené se koha nuk ka munguar, dhe njohja me
situatén prej Qeverisé dhe Kuvendit &shté fakt, atéheré zgjedhja e béré pér té vepruar pérmes aktit
normativ, pér té ndryshuar ligjin organik té buxhetit, nuk gjen mbéshtetje kushtetuese dhe asnjé
justifikim objektiv.

12. Nevoja dhe urgjenca duhen kuptuar si parakushte t& domosdoshme, mosqénia e té cilave do té
kishte si pasojé pavlefshmériné e aktit normativ me fuqiné e ligjit. Mungesa e tyre shndérrohet né
ves té legjitimitetit kushtetues té geverisé pér nxjerrjen e aktit normativ dhe, né vijim, né ves té
ligjit gé e ka miratuar até.

13. Duke gené kushte paraprake, “nevoja” dhe “urgjenca”, duhet té jené vértetuar se ekzistojné
pérpara momentit té marrjes sé nismés nga geveria pér nxjerrjen e aktit normativ me fuginé e ligjit.
Kéto dy kushte duhet té jené gjithashtu té pranishme, té lidhura e té ndérvarura dhe né momentin
kur nxirret akti normativ me fuginé e ligjit. Nése ekziston nevoja pér nxjerrjen e njé ligji, por pa
ndonjé urgjencé té dukshme, geveria nuk mund té ndérmarré nismén pér nxjerrjen e aktit
normativ me fuqiné e ligjit, pasi kjo pérbén njé detyré té pushtetit ligjvénés.

14. Vetém kur situata e krijuar vlerésohet e pamundur té presé aq kohé sa nevojitet pér nxjerrjen e
ligjit té nevojshém nga organi ligjvénés, qofté edhe népérmjet procedurave té pérshpejtuara, nisma
ligjvénése mund t’i kalojé geverisé. Nése nuk do té vlerésohej ky aspekt, geveria do té merrte,
pa té drejté, funksionet ligjvénése té Kuvendit.

15. Kushtetuta, népérmjet nenit 101 té saj, ka lejuar gé pushteti ekzekutiv té mund té miratojé akte
gé kané té njéjtén fuqi si ligjet vetém kur, rasti shfaget si i jashtézakonshém dhe “nevoja” e
“urgjenca” béjné té pamundur ushtrimin e kompetencés ligjvénése nga Kuvendi®.

16. Gjykata Kushtetuese ka vlerésuar né jurisprudencén e saj se Qeveria éshté e detyruar té
shpjegojé dhe argumentojé nevojén dhe urgjencén konkrete gé e kané detyruar té nxjerré

2 Vendimi nr.5, daté 05.02.2014, i Gjykatés Kushtetuese.
3 Vendim nr. 24, daté 10.11.2006 i Gjykatés Kushtetuese.



aktin normativ me fuginé e ligjit. Ky detyrim ka karakter formal dhe substancial. Qeveria
éshté e detyruar ta pasqyrojé shpjegimin né pérmbajtjen e ¢cdo akti normativ me fugqiné e ligjit qé
nxjerr, minimalisht né preambulén e tij*.

Ndérkohé gé né rastin konkret, ndryshimet e propozuara dhe té miratuara pérmes Aktit
Normativ nr. 25, daté 22.6.2021, té Késhillit té Ministrave, nuk pérligjen me ndonjé nevojé,
e ag mé pak urgjence.

Il. Akti normativ miratuar me ligjin nr. 86/2021, né nenet 1 dhe 2 té tij, bien ndesh me
parimet e ligjit themeltar té shtetit dhe rrezikon géndrueshmériné financiare té vendit.

Né nenet 1 dhe 2 té tij ky akti normativ parashikon se:

“Neni 1
Né pikén 5, té nenit 4/1, fjalér “... vitit buxhetor 2023..." zévendésohen me “... vitit
buxhetor 2024 ...”.”

“Neni 2

Né fund té& nenit 74, “Dispozita kalimtare”, shtohet njé paragraf, me kété
pérmbajtie: “Pérjashtimisht, pér vitin 2021, nuk zbatohen parimet dhe rregullat
fiskale té pércaktuara né pikat 1, 2, 3 dhe 4, té nenit 4/ 1 té kétij ligji.”

Ndérkohé dispozita né fuqgi e nenit 4/1, té ligjit nr. 9936/2008, parashikon:

“Neni 4/1

Parimet dhe rregullat fiskale
Buxheti programohet dhe zbatohet duke mbajtur parasysh kéto parime:
1. Qéndrueshmériné e borxhit publik, gé konsiston:
a) né c¢do ligj vjetor té buxhetit, fillestar apo té rishikuar, si dhe né planifikimet e
buxhetit afatmesém, raporti i borxhit publik ndaj Produktit t¢ Brendshém Bruto do
té planifikohet mé i ulét seniveli i vlerésuar pér vitin pararendés, deri atéheré kur
niveli i borxhit té arrijé dhe géndrojé poshté nivelit 45 pér qgind té Produktit té
Brendshém Bruto;
b) pérjashtim nga rregulli i shkronjés “a” mund té béhet vetém né rastet e
rrethanave té jashtézakonshme, té pércaktuara né nenin 4/4 té kétij ligji;
c) vlera e Produktit té Brendshém Bruto, nominale né leké, e cila do té pérdoret pér
llogaritjen e raportit té borxhit publik ndaj Produktit t¢ Brendshém Bruto pér vitet
buxhetore gé planifikohen dhe pér vitin pararendés, nuk mund té jeté mé e larté se
vlera respektive e parashikuar ose vlerésuar né raportin “Perspektiva ekonomike
botérore” (World Economic Outlook), té Fondit Monetar Ndérkombétar, mé i

4Vendim nr. 24, daté 10.11.2006 i Gjykatés Kushtetuese.



fundit i publikuar né kohén kur ligji vjetor i buxhetit dorézohet pér miratim né
Kuvend. Kjo dokumentohet gartésisht né relacionin shogérues té ligjit vjetor té
buxhetit;

¢) né c¢do vit buxhetor té planifikuar duhet té pérfshihet njé kontingjenceé e vecanté,
prej jo mé pak se 0,7 pér gind e shpenzimeve totale té buxhetit, pér té kompensuar
rrezige potenciale nga luhatjet né kurset e kémbimit ose normat e interesit, me
ndikim né nivelin e borxhit;

d) né c¢do ligj vjetor fillestar té buxhetit, si dnhe né planifikimet e buxhetit afatmesém,
kur rritja reale e Produktit té Brendshém Bruto, e parashikuar né raportin respektiv
“Perspektiva ekonomike botérore”, t& FMN-sg, éshté, té paktén 5 pér gind, atéheré
deficiti i pérgjithshém nuk mund té jeté mé i larté se 2 pér gind e Produktit té
Brendshém Bruto, pérveg rasteve té rrethanave té jashtézakonshme, té pércaktuara
né shkronjat “a”, “b” dhe “c”, té nenit 4/4, té kétij ligji,

dh) né fazat monitoruese té buxheteve faktike, nése pér shkak té rishikimeve té
mundshme té PBB-sé nominale ose pér shkak té ndryshimeve né kurset e kémbimit,
gé pérdoren pér vlerésimin e stokut faktik té borxhit publik, rezulton se raporti i
borxhit publik ndaj PBB-sé nuk éshté mé i ulét,

kundrejt nivelit té vitit pararendés, atéheré, si rregull, kéto devijime duhet té
kompensohen né planifikimet e viteve buxhetore pasuese.

[...]4. Masa e deficitit buxhetor nuk mund té tejkalojé masén e shpenzimeve kapitale
té parashikuara ¢do vit né ligjin e buxhetit, pérvecse né rastet e rrethanave té
jashtézakonshme gé parashikohen né nenin 4/4, té kétij ligji.

5. Duke filluar gé prej vitit buxhetor 2023 e né vijim, balanca primare buxhetore
nuk duhet té rezultojé mé e vogél sesa zero, pérvecse né rastet e rrethanave té
jashtézakonshme gé parashikohen né nenin 4/4, té kétij ligji. ”

Né realitet pérmes kétyre ndryshimeve né ligjin nr. 9936, daté 26.6.2008 “Pér menaxhimin e
sistemit buxhetor né Republikén ¢ Shqipérisé€”, t€ ndryshuar, Qeveria dhe Kuvendi, synojné gé té
heqin ¢do pengesé ligjore, pér t’i hapur rrugeé rritjes pa kufi té borxhit ¢’ka do t’i vendoste financat
e vendit né njé pozité té pambrojtur ku éshté i pritshém pérkegésimi i parametrave makroekonomik
té té gjithé sistemit buxhetor, me pasojé cenimin e interesit publik t& pérgjithshém.

1. Ky ndryshim i ligjit bazé, sipas arsyetimit t& nismétaréve, éshté sjellé si domosdoshméri me
géllim adresimin e ¢éshtjes:
- sé ofrimit té fleksibilitetit té domosdoshém té manovrimit té buxhetit té shtetit si instrument
kryesor stabilizues dhe nxités té rritjes ekonomike, si dhe
- té ofrimit té kredibilitetit t& géndrueshmérisé sé financave publike.

2. Por né realitet, Akti Normativ i miratuar nuk influencon né ményré té drejtpérdrejté vetém
céshtjet e synuara nga Qeveria. Pérkundrazi, kjo vendimmarrje ka njé fushé veprimi dhe ndikimi
mé té gjeré pér arsye se:



Sé pari, népérmjet ndryshimeve té miratura né Aktin Normativ nuk preken vetem parimet ge lidhen
me géndrueshmériné e borxhit, si dhe té kufirit té deficitit buxhetor, por nuk arrihen té zbatohen
té gjitha parimet e parashikuara né nenin 4/1 té Ligjit Organik te Buxhetit (LOB), pikérisht té
pérdorimit té té ardhurave nga privatizimi pér uljen e borxhit publik, si dhe parimin e
displinimit té ndryshimit té ligjeve fiskale.

Sé dyti, ndryshimet e miratuara do té sjellin rrezikun real té larté té rritjes sé métejshme té
borxhit publik, dhe té mos respektimit té disiplinés financiare pér administrimin fiskal si né
drejtim té burimeve, ashtu edhe né drejtim té shpenzimeve publike.

3. Duke patur né konsideraté edhe raportet zyrtare té institucioneve financiare ndérkombétare té
cilat operojné, asistojné dhe monitorojné vendimmarrjet ekonomike si, FMN e Banka Botérore,
lidhur me masat fiskale té ndérmarra nga Qeveria me géllim rimékémbjen ekonomike dhe sociale
té vendit nga pasojat e térmetit t& néntorit té vitit 2019 dhe té Covid-19, vendi yné kuotohet
pikérisht né vendet e fundit, me njé nivel shumé mé té ulét té mbéshtetjes fiskale krahasuar
me vendet e rajonit.

4. Qéndrimi i Presidentit té Republikés pér vendimmarrje mé cilésore dhe rialokimet e fondeve
me qgéllim krijimin dhe pérballimin e pasojave ekonomike té prodhuara nga fatkegésité natyrore
kané gené té adresuara né ményré té pérséritur si né adresé té Qeverisé, por edhe Kuvendit.

5. Lidhur me argumentin se ndryshimet e miratuara me Aktin Normativ_ofrojné fleksibilitet té
domosdoshém té manovrimit té buxhetit té shtetit si instrument kryesor stabilizues dhe nxités té
rrities ekonomike, né realitet, Akti Normativ népérmjet ndryshimeve té miratuara, sjell efektin e
drejtpérdrejté né rritjen e shpenzimeve publike kryesisht népérmjet rritjes sé investimeve si
“stimul pér nxitjen ekonomike”, né njé situaté kur:

5.1 Fondi Monetar Ndérkombétar (FMN), né raportin e tij té gershorit 2021, thekson se do té
ishte e késhillueshme gé té moderoheshin investimet publike konsideruar dobésité né
menaxhimin e tyre si projekte tepér ambicioze. Qeveria duhet ta konsiderojé kété politiké si
mjet mbrojtés me géllim mos komprementimin e cilésisé sé shpenzimeve prioritare, né vecanti
né drejtim té mbrojtjes sociale e kujdesit shéndetésor.

5.2 FMN nénvizon faktin se politika fiskale né vitin 2021, éshté e vérteté se siguron mbéshtetjen
e duhur pér ekonoming, késhtu gé nismat e reja té shpenzimeve nga autoritetet duhet té
mbéshteten nga masa pér rritjen e té ardhurave gé jané né pérputhje me njé konsolidim
fiskal té besueshém afatmesém.

5.3 Duhet patur né konsideraté se stimuli fiskal pér mbéshtetjen e ekonomisé nuk mund té vijé
vetém népérmijet rritjes sé shpenzimeve publike, rritja e té cilave ka rritur deficitin buxhetor,
duke rritur pér rrjedhojé borxhin publik i cili, ka pasojé direkte né shtimin e rrezikut té
gendrueshmérisé sé treguesve makroekonomiké.




5.4

6.

Stimuli fiskal pér ekonominé kérkon njé politiké té ekuilibruar né drejtim té ofrimit té
fleksibilitetit, por edhe té njé konsolidimi fiskal té besueshém. Tashmé né politikat ekonomike
njé synim i tillé éshté pranuar se vjen si rezultat i aplikimit té njé séré masash si:

- Pérmirésimi i performancés sé mbledhjes sé té ardhurave publike, si dhe mundésité e
rritjes potenciale té té ardhurave publike pér té krijuar mé shumé hapésiré fiskale
(aktualisht vendi yné ka nivelin dhe performancén mé ulét té mbledhjes sé té ardhurave
publike);

- Rishikimi i programeve té shpenzimeve publike pér té evidentuar potencialisht mjetin
e kursimit dhe, né ményré té vecanté mjetin e investimeve publike té financuara me
burime té brendshme;

- Adresimi i dobésive strukturore té financave publike, si dhe nevoja e forcimit té
menaxhimit té investimeve publike dhe cilésisé sé shpenzimeve publike;

- Forcimi i administrimit t& burimeve financiare népérmjet pérmirésimit té planifikimit
buxhetor, prokurimeve publike, etj.,

Stimuli fiskal i propozuar vetém duke rritur shpenzimet publike, shogéruar kjo politiké me mos

parashikimin e masave pér forcimin e menaxhimit té fondeve publike, shton detyrimisht rreziget
fiskale té rritjes sé metejshme té borxhit publik duke pérkegésuar edhe mé tej treguesit
makroekonomiké.

7.

Lidhur me argumentin se_ndryshimet e miratuara me Aktin Normativ sjellin forcimin e

kredibilitetit t¢ géndrueshmérisé sé financave publike, né realitet ky argument vlerésohet

térésisht si i pabazé pér kéto arsye:

7.1

7.2

7.3

7.4

Népérmjet ndryshimeve té propozuara, géndrueshméria e financave publike nuk
garantohet, kjo pér faktin se niveli i borxhit gjendet né njé trajektore rritése duke kaluar
kufirin e 80% té PBB. Sigurisht qé né kété pérllogaritje nuk jané pérfshiré detyrimet e
papaguara, vendimet gjyqésore té paekzekutura, vendimet e gjykatave ndérkombétare
dhe té arbitrazhit, si dhe kostot e paparashikuara té projekteve té dhéna né formén e
koncensioneve;

Qéndrueshméria fiskale nuk mund té garantohet me performancén mé té ulét té té
ardhurave publike dhe risgeve fiskale né rritje.

Qéndrueshméria fiskale nuk mund té garantohet né mungesén e njé planifikimi dhe
programimi té shpenzimeve publike, si dhe né marrjen e vendimeve pér té financuar
programe dhe projekte mbi baza klienteliste.

Qéndrueshméria e financave publike nuk mund té garantohet né njé situaté té dobésive
té menaxhimit té financave publike dhe vecanérisht té investimeve publike.



Pér mé tepér, nuk ka si té forcohet kredibiliteti i g¢ndrueshmérisé sé financave publike kur,
veté ligji pér menaxhimin e sistemit buxhetor, gé pércakton strukturén, parimet dhe bazat e
procesit buxhetor, marrédhéniet financiare ndérqeveritare dhe pérgjegjésité pér zbatimin e
legjislacionit buxhetor né térési, ndryshohet me akt normativ_me fuginé e ligjit, pa
justifikuar as “nevojén” e as “urgjencén”.

8. Qeveria, objektivin kryesor té politikés fiskale né kthimin e raportit té borxhit ndaj PBB-sé né
njé rrugé rénése, duhet ta konceptojé brenda pajtueshmérisé me rregullat fiskale té vendosura nga
LOB, dhe jo t’i amendojé ato pa u mbéshtetur né njé analizé té& miréfillté makroekonomike. Vetém
mé pas i takon Kuvendit gé té vlerésojé né ményré analitike arritjen e kétij géllimi madhor né
kuptim té politikave ekonomike té ndérmarra dhe té miratojé projektet e paragitura.

9. Akti Normativ me fuqiné e ligjit jo vetém qé nuk garanton realizimin e objektivit kryesor té
politikés fiskale pér njé rikthim té raportit t& borxhit ndaj PBB-sé poshté nivelit 45% té saj, por
pérkundrazi do ta thellojé me tej rrezikun e géndrueshmérisé sé financave publike dhe do
ta vendosé potencialisht né njé krizé té rritjes sé borxhit dhe pérkegésimit té treguesve
makroekonomiké té vendit.

10. Pér mé tepér, géndrimi se ndryshimet e propozuara né Aktin Normativ jané né linjé té ploté
dhe me udhézimet fiskale t& Komisionit Evropian pér vendet e BE té datés 2 Qershor 2021, nuk
mban né konsideraté as potencialin, as realitetin ekonomik té vendit.

Pikérisht klauzola e pérjashtimit té vendeve anétare éshté miratuar me géllim rimékémbjen
ekonomike pér shkak té pasojave té Covid-19. Ndérkohé gé né zbatim té késaj klauzole, né Aktin
Normativ, fondi i vaksinimit anti-Covid-19, né masén 1 miliardé leké éshté siguruar nga
rialokimi i fondit, né té njéjtén mase, por té papérdorur, pér skemén e rimbursimit né shtépi
té kurimit pér Covid-19, duke reflektuar njé papérgjegjshméri té larté té geverisjes jo vetém
né drejtim té mos mbéshtetjes sé familjeve né nevojé, por dhe té mosakordimit té asnjé fondi
né mbéshtetje té biznesit gé gjithashtu éshté duke u pérballur me pasojat e pandemisé.

10.1 Nga ana tjetér, pérjashtimi i rregullit fiskal pér vendet e BE-sé zbatohet né njé situaté
pérgjegjshmérie té larté né menaxhimin efektiv dhe té konsoliduar té financave publike
pérfshiré kétu edhe té investimeve publike. Pér mé tepér, vendet anétare kané njé
performancé té larté té mbledhjes se té ardhurave, té programimit dhe planifikimit
financiar, si dhe té elementéve té tjeré.



10.2 Ndérkohé, pérjashtimi i rregullit fiskal nénkupton produktivitet ekonomik dhe jo premisé né
rritje té nivelit té abuzimit té pérdorimit té fondeve publike pér financimin e projekteve té
investimeve pa njé analizé ekonomike dhe financiare, por pér nevoja gé shpesh heré kané géné
té njé natyre deri klienteliste.

10.3 Né fund, mekanizmi i pérjashtimit té rregullit fiskal né vendet e BE-sé ka si objektiv
produktivitetin ekonomik. Né vendin toné éshté fakt se, rritja e shpenzimeve dhe e borxhit
ka prodhuar tkurrjen mé té ulét ekonomike né vitin 2020, si dhe mos realizmin e
parashikimeve pér vitin 2021.

11. Késhtu, duke pérllogaritur efektin ekonomik né buxhetin e shtetit té pasojave té
ndryshimeve té ndérmarra me Aktin Normativ né uljen e ndjeshme té té ardhurave té tij,
parashikimi, jo vetém gé ka ndikim té konsiderueshém né financat publike té shtetit, por pér
pasojé edhe cenon haptazi interesin publik té shtetasve shqiptarg, té cilét pérfitojné né ményré
té drejtpérdrejté nga buxheti i shtetit i cili, iu siguron cilésiné e shérbimeve dhe mbrojtjen sociale
specifike.

12. Duke vlerésuar se, interesi publik né kété kuadér prevalon pérpara cilitdo interesi, té
cilitdo subjekti privat dhe gé népérmjet ndryshimeve synohen té asisitohen me ndihmé té
drejtpérdrejté nga Qeveria pérmes kétij Akti Normativ, ashtu sikurse éshté argumentuar, Ky akt
nuk vjen si zgjidhje e problematikés sé evidentuar, por e thellon mé tej até.

Té nderuar deputeté té Kuvendit té Shqipérise,

Qéndrueshméria e regjimit ligjor sé bashku me até fiskal, si dhe géllimi pér pérdorimin e té
ardhurave pér té mirén e té gjithéve, jané elementét thelbésoré pér t’u marré né konsideraté gjaté
orientimit té politikave shtetérore mbi ményrén e menaxhimit té buxhetit té shtetit dhe elementéve
pérbérés té tij.

Pér sa mé sipér, né bindje té Kushtetutés dhe né zbatim té nenit 85, pika 1, dhe 93 té saj, kam
vendosur kthimin pér rishqyrtim té ligjit nr. 86/2021 “Pér miratimin e Aktit Normativ, me fuginé
e ligjit, nr. 25, daté 22.6.2021, i Késhillit t¢ Ministrave “Pér disa ndryshime dhe shtesa né ligjin
nr. 9936, daté 26.6.2008 “Pér menaxhimin e sistemit buxhetor né Republikén e Shqipérisé”, té
ndryshuar”, pasi Ky ligj éshté hartuar, propozuar, shqyrtuar dhe miratuar né kundérshtim me
parimet dhe té drejtat themelore qé parashikohen né Kushtetutén e Republikés sé Shqipérisé; nuk
pérmbush pritshmérité e qytetaréve té Republikés sé Shqipérisé duke cenuar té ardhurat e
shtetit, e rrjedhimisht rrezikon té shkaktojé ndikim negativ né ményrén se si pérfitohen e
pérdoren té ardhurat e gjeneruara pér mbulimin e nevojave té gytetaréve.

Singerisht,

llir Meta

